
NOVOSTI

Stipendistica Ada Avdagi¢ proglasena
za olimpijsku nadu Bosne i Hercegovine

Nekada mastamo kakav je osjecaj biti medu
najboljima u svijetu i kakvi bismo bili kao oso-
be. Ta se mastanja nerijetko zavrse samo kao
pusta sanjarenja i izgledaju kao nedostizni cilje-
vi. Medutim, nekad nas zivot potpuno iznenadi
i pokaze nam da su, ukoliko se dovoljno trudi-
mo i vjezbamo, ostvarivi ¢ak i nasi najveci snovi.
Jedna od sportasica koja se nalazi ha samom
vrhu rang-liste svijeta kada je u pitanju taekwon-
do je i nasa stipendistica Ada Avdagi¢, koja
Jje prva na svjetskoj WTE listi juniorki do 42 kg.

Ada Avdagié¢ ucenica je IX razreda OS ,Fa-
tima Gunic¢“ u Sarajevu i stipendistica je
Fondacije Hastor od 2019. godine.

Odlicna je ucenica te je i izuzetno uspjesna
sportasica. lako ima samo 15 godina, vec je
postigla rezultate na kojima joj mogu poza-
vidjeti i mnogi sportisti s dosta duzom kari-
jerom.

Prije negoli je pocela trenirati taekwondo, isla je
na casove baleta, ali je njeno srce svojom dina-
mikom, fantasticnim noznim tehnikama i skoko-
vima osvojio taekwondo. Posebno joj je znacio,
jer se i njen otac bavio ovim borilackim sportom
te ju je upravo on i odveo na prvi trening 2012.
godine. Nakon samo jedne godine treniranja,
pocela je ucestvovati na raznim takmicenjima i
tada je pocela nizati zavidne uspjehe u svijetu
sporta. lako kaze da je u njenoj sportskoj karijeri
bilo i poraza, ipak ni ona sama ne moze osporiti
Cinjenicu da su njeni uspjesi i pobjede mnogo
veci, a da su je neuspjesi samo motivirali da se
jos vise trudi i postane bolja. Kada osvoji neki
turnir, Ada ne staje nego sigurnim koracima ko-
raca ka novim pobjedama.

Nosio me adrenalin turnira, borbi i onaj
osjecaj kada na postolju izgovore moje ime
i dodijele mi medalju, kaze Ada, koja je za
drzavnu prvakinju proglasena cak pet puta
uzastopno u perioduod 2016.do 2020. godine.

Kako je Ada rasla tako su i treninzi postajali sve ozbiljniji i naporniji, pocela je ucestvovati na mnogo
zahtjevnijim turnirima, a uglavnom su to bili turniri medunarodnog karaktera s mnogo jacom konku-
rencijom. S vremenom joj je stigao poziv i za reprezentaciju Bosne i Hercegovine te su se poceli nizati
njeni prvi veliki uspjesi na evropskim prvenstvima i na turnirima G klase koji spadaju u najelitnije turnire u
taekwondou. Na Gz1 turnirima osvojila je ukupno 18 medalja, od toga 11 zlatnih, 2 srebrene i 5 bronzanih.

Godine 2018. postala je evropska kadetska klupska prvakinja i osvojila je bronzanu medalju na Evrop-
skom kadetskom prvenstvu. Ada je i 2020. godine nastavila da bude evropska juniorska klupska prvaki-
nja i tada je proglasena za najperspektivniju sportasicu Kantona Sarajevo. Pored ovih titula, 2020. godina
donijela joj je jos jedno znacajno priznanje dodijeljeno od Sportskog saveza Bosne i Hercegovine, titulu
najbolje juniorke Bosne i Hercegovine za 2020. godinu.

Sport ima znac¢ajnu obrazovnu i odgojnu ulogu u Zivotu djece P
i mladih, jer doprinosi razvoju njihovih tjelesnih, intelektualnih

i moralnih obiljezja. Bavljenje sportom pruza znaéajne mo-
gucnosti za socijalizaciju i snalaZenje u drustvu te kod mla-

dih ljudi mozZe imati pozitivne uéinke u prevenciji i smanjenju
drustveno neprihvatljivih i stetnih navika i oblika ponasanja.

Kroz djetinjstvo i sport, naucila je dosta o vrlinama kao sto su
disciplina, odgovornost i upornost. Pored svih uspjeha, Ada
uvijek tezi da bude dobra i skromna osoba koja se ne hvali
puno svojim uspjesima te se trudi da pomogne svima koliko
moze.

lako je tesko povjerovati da pored svih obaveza oko taekwondoa i brojnih takmicenja Ada ima vremena
za bilo sta drugo, ona ipak u slobodno vrijeme voli da crta i da svira klavir. ISla je ¢ak i u muzicku skolu, ali
Jje morala napustiti kako bi svoju paznju u potpunosti posvetila sportu koji najvise voli i koji ju emotivno

ispunjava.

S obzirom na to da je pandemija koronavirusa zaustavila sportske
aktivnosti Sirom svijeta, nedavno je, nakon duzeg vremena, nastupi-
la na jednom medunarodnom turniru. Turnir pod nazivom ,G1 Sofia
Open 2021" olimpijski je bodovni turnir i okupio je 980 takmicara iz
48 zemalja. Zbog specificnih okolnosti, Ada i ostali takmicari mora-
li su boraviti u sluzbenom hotelu turnira po principu balona iz ko-
Jjeg nisu mogli izlaziti kada su usli prvi dan. Takmicenje se odvijalo
u kongresnoj sali hotela, a Ada je svoje borbe cekala u hotelskoj
sobi u kojima se i zagrijavala, prateci preko prenosa uzivo redoslijed
borbi. Na borbe je otisla pravo iz sobe liftom koji se spustao do bori-
lista. Imala je dvije borbe, prvu s francuskom takmicarkom, a finalnu
s takmicarkom iz Srbije i obje borbe je zavrsila pobjedama na bo-
dovni prekid nakon ¢ega je postala dobitnica pete zlathe medalje
u juniorskoj konkurenciji. Ada kaze da je ovo takmicenje za nju bilo
jedno sasvim novo iskustvo, jer je morala nastupati u specificnim
epidemioloskim uslovima. Nedavno je ucestvovala i na jednom ta-
kmicenju u Srbiji koje joj je posluzilo kao jedna vrsta pripreme za
naredna takmicenja.

Pored njenih roditelja koji joj daju beskonacnu podrsku, velika podrska joj je i trener Ibrahim Kolja za
koga kaze da je u velikoj mjeri dao doprinos njenim uspjesima. Neizostavno mjesto u njenom zivotu ima i
Fondacija Hastor.

Fondacija Hastor i stipendija koju dobijam ima posebno mjesto u mom
Zivotu, jer se osjecam kao dio velike i uspjesSne porodice, a ujedno je to i
moja prva stipendija poslije Roje su mi nekako stvari u sportskom Zivotu i
afirmaciji isle uzlaznom putanjom. Volim da volontiram sa svojom grupom,

da se druzimo i da razmjenjujemo razliéita iskustva. Koliko god je mogu-
ce, pokusavam da ne izostajem s nasih zajednickih online sastanaka osim
ako imam neko takmicenje ili dodatne treninge. Nastojim biti aktivan ¢lan
Hastor porodice, jer osjecam da je to moj doprinos i zahvala Fondaciji na
ukazanom povjerenju.

Nakon sto zavrsi osnovnu skolu, Ada je izabrala
da upise Petu gimnaziju na Dobrinji - sportski
smjer. Mnoge medalje i priznanja samo su poce-
ci Adine uspjesne sportske price i radujemo se
svim buducim uspjesima za koje vjerujemo da
Ce ih biti i vise nego do sada. U narednom peri-
odu, Ada ide na takmicenja u Nis, a nakon toga
u Sofiju, nakon ¢ega je ¢eka Drzavno prvenstvo
Bosne i Hercegovine. Svojim prvim mjestom na
svjetskoj WTE listi taekwondoa Ada je pokazala
da snovi mogu postati stvarnost ako u njih vjeru-
jemo i ako dovoljno snage, truda i volje ulozimo
u njih. Ono cemu nasa sportasica tezii sto je san
svakog sportiste je da u narednih nekoliko go-
dina stekne pravo za olimpijske kvalifikacije i da
kroz njih nastupi na Olimpijskim igrama u Parizu
2024. godine. Ada je na odlicnom putu, jer je od
strane Olimpijskog komiteta Bosne i Hercegovi-
ne proglasena za olimpijsku nadu nase zemlje
za Olimpijske igre u Parizu 2024.

Za stipendiste Fondacije Hastor ima jednu poruku, a to je da vjeruju u svoje snove.

Moja poruka za stipendiste bila bi da trebaju vjerovati u svoje snove, da stalno rade na sebi i da
budu svjesni da svaki rad i odricanje kad-tad donese rezultate i uspjeh.

Pripremila: Aleksandra Dukic



PREDSTAVLJANJE
NOVIH STIPENDISTA

Porodica Fondacije Hastor je u proteklom periodu postala bogatija za cetrdeset sest novih ¢lanova u
redovima studenata stipendista. U nastavku imate priliku upoznati neke od njih!

Hana Kunié

Stipendistica Hana Kunic dolazi iz Jajca i studentica je dru-
ge godine na Fakultetu politickih nauka pri Univerzitetu u
Sarajevu, Odsjek za medunarodne odnose i diplomatiju.

Hana se dugo vremena bavi volonterizmom i aktiviznom
u vise nevladinih organizacija te je imala priliku ucestvovati
u mnogim omladinskim razmjenama u Bosni i Hercego-
vini i Sire. Kaze da su neformalno obrazovanje, volonteri-
zam i aktivizam probudili zelju za radom s mladima, a da
Fondacija Hastor podstice liderstvo i napredak mladih u
svim segmentima, sto ju je dodatno motiviralo da se prijavi
na konkurs.

‘ ‘ Za Fondaciju Hastor cula sam od jedne bliske prijateljice, ali i putem drustvenih mreza.
Prilike Roje Fondacija Hastor nudi mladim liudima u toku stipendiranja izuzetno su mi se
svidjele. Razlog za to jeste sto nam Fondacija, pored finansijske podrske, pruza i priliku
da kroz volontiranje pozitivno djelujemo na svoju lokalnu zajednicu, ¢ine¢i male promjene
koje u konacnici proizvode veliki utjecaj. Moj cilj je da podstaknem sto vise mladih ljudi da
rade ono Sto vole te da pozitivno utje¢u na svoju lokalnu zajednicu i druge oko sebe.

Adna Salkovié

Adna Salkovic je iz Sarajeva i trenutno je studentica druge
godine Odsjeka za racunarske nauke na SSST-u (Sarajevo
School of Science and Technology).

Adna je odavno krenula stopama uspjesne studentice, pa
trenutno obavlja funkciju demonstratorice iz dva predme-
ta - Calculus i Programming and Problem Solving. Istice
kako je za Fondaciju saznala puno ranije negoli je postala
Clanicom iste te da je o aktivnostima i volonterskom radu
Citala na drustvenim mrezama.

‘ ‘ S obzirom na svojevrsnu introvertnost mog buduceg zanimanja, tragala sam za neéim sto
bi otvorilo moju ekstrovertnu stranu, a to nesto sam pronasla upravo u radu Fondacije Ha-
stor. Volontiranje i rad s drugim mladim ljudima otvaraju tu moju drugu stranu, onu kojoj
se i inace posvecujem u slobodno vrijeme.

Emina Kukuljac

Emina Kukuljac rodena je u Sarajevu, a studenti-
ca je trece godine Pravnog fakulteta Univerziteta

u Sarajevu.

Pored toga Sto postize zapazene rezultate na fa-
kultetu i mnogim projektima, Emina se u slobodno
vrijeme bavi Sminkanjem, Citanjem knjiga, trenira-
njem te pomaze mladim studentima u savladava-

nju gradiva.

‘ ‘ Za Fondaciju i nacin na koji se ona brine o svojim stipendistima te tako stvara veliku po-
rodicu i povezanost saznala sam od asistentice Lejle Ramic, koja je bila dugogodisnja sti-
pendistica Fondacije. Od nje sam saznala i to da ipak postoji neko ko ce cijeniti rad i trud.
Upravo kroz pomoc¢ mladima, smatram da mogu doprinijeti radu Fondacije, ¢ija je glavna
misija unapredenje obrazovanja i podrska u ostvarivanju uspjeha i ciljeva.

Edna Porca

Stipendistica Edna Porca je iz Visokog, a trenutno studira
na Internacionalnom univerzitetu Burch na Fakultetu za
edukaciju i humanisticke nauke, Odsjek za graficki dizajn i
multimediju.

Pored fakulteta, radi kao ,YES" alumni koordinator te vodi
i podrzava alumne ,Kennedy-Lugar Youth Exchange and
Study” (YES) programa kako bi i oni sami radili na projekti-
ma korisnim za njihovu zajednicu. Aktivno radi i na edukaciji
mladih kroz projekte poput predavanja engleskog jezika, a
svoje slobodno vrijeme provodi u prirodi i Citanju knjiga.

“ U protekla dva mjeseca sam, kao ¢lan Fondacije Hastor, ve¢ mnogo naucila o profesio-
nalizmu, radu i kolegijalnosti. Smatram da svojom aktivnoscu, kreativnoscu i marljivo-
Scu mogu doprinijeti poboljsanju rada Fondacije Hastor te namjeravam aktivno raditi na
tome. Moj cilj je da ste¢eno znanje iskoristim u svrhe poboljsanja rada Fondacije, alii moje

lokalne zajednice.

Samra Puderija

Samra PDPuderija je studentica druge godine na Medicinskom
fakultetu Univerziteta u Sarajevu i istiCe kako se za ovaj studij opre-
dijelila zbog Zelje da pomaze i olakSava ljudima te da im vraca nadu
u to da ce biti bolje.

lako zbog fakulteta i nema bas mnogo slobodnog vremena, Samra
vec odavno pise medicinske clanke za web-stranicu ,ABC doktori".
Osim toga, redovno volontira u vrticu te se na taj nacin, kako i sama
istice, priprema za svoje buduce zvanje i zanimanje.

‘ ‘ O Fondaciji Hastor slusala sam vec od ranije, od prijateljice sam saznala sve o aktivnho-
stima i volontiranjima i uvijek sam se divila tim pozitivhim pricama te na kraju i sama
odlucila da se prikljuéim ovoj zajednici, jednoj porodici koja itekako ostavlja utjecaj na
nas i nase skolovanje. Ono sto me je najvise privuklo svakako su aktivnosti vezane za rad u
lokalnoj zajednici i volontiranja kroz koja vec¢ sada pomazem drugima, alii nadogradujem
i vlastita znanja i sposobnosti.

Ajdin Karié
Kolektivu uspjesnih stipendista Fondacije Hastor odnedavno pripada

i Ajdin Karic. Ajdin je rodom iz Srebrenika i student je druge godine
Internacionalnog univerziteta Burch na Odsjeku za menadzZment.

Jos u toku srednjoskolskog obrazovanja, Ajdin je, kako kaze, shva-
tio vaznost omladinskog aktivizma i neformalnog obrazovanja, bio je
uklju¢en u mnoge vannastavne aktivnosti te je u konacnici postao i
certificirani omladinski lider pri obuci ,UMID 16" u organizaciji Instituta
za razvoj mladih ,KULT"

‘ ‘ Za Fondaciju Hastor saznao sam Rroz price i preporuke prijatelja, s vi.emenom sam na
drustvenim mreZama pocéeo aktivnije pratiti njen cjelokupan rad te se na kraju odlucio i
prijaviti kako bih postao dio ove pozitivnhe price. Stvar koja me najvise privukla jeste vo-
lontiranje, tj. prilika da nesebicno uradim neko dobro i udijelim savjet. Smatram da volo-
ntiranjem pomazem ljudima oko sebe i olakSavam svakodnevne obaveze drugih te tako
mijenjam i svoju okolinu. Biti ¢lan Fondacije predstavlja mi izuzetno zadovoljstvo i éast,
daje motivaciju da nastavim napredovati i ostvarivati nove uspjehe.

Said Kamenica

Stipendista Said Kamenica zZivi u Sarajevu i studira na Filo-
zofskom fakultetu Univerziteta u Sarajevu.

Trenutno je Cetvrta godina na Odsjeku za engleski jezik
i knjizevnost. Slobodno vrijeme provodi uz raznovrsne
aktivnosti kao Sto su Citanje knjiga, prevodenje tekstova,
planinarenje te bavljenje raznim sportovima. Apliciranje
za stipendiju Fondacije Hastor mu je predlozila prijatelji-
ca i odlucio je da prikupi potrebne podatke sa zvaniche
web-stranice Fondacije.

‘ ‘ Nakon sto sam se odlucio prijaviti, bilo mi je dovoljno vrlo malo da procitam o Fondaciji
Hastor da bih mogao uvidjeti da je to zaista jedinstvena organizacija na podrucju Bosne i
Hercegovine koja mladim liudima pruza prilike za razvoj i napredovanje na svim poljima.
Imajuci ovo u vidu, osje¢cam veliku ¢ast sto sam dio ovog Rolektiva koji ¢e imati veliki utje-
caj na buduci razvoj u emocionalnom, profesionalnom te intelektualnom domenu mog
Zivota.

Azra Porovié

Stipendisticu Azru Porovic iz Sarajeva oduvijek su privlacili
brojevi te je iz tog razloga i odlucila da upise Ekonomski
fakultet Univerziteta u Sarajevu.

Trenutno zavrSava dodiplomski studij na Odsjeku za
menadzment i pohada smjer Poslovnha analitika. Pored
fakulteta, najvise voli da se bavi sportom i trudi se da sto
vise vremena provodi s prijateljima ili porodicom u prirodi.

‘ ‘ Konkurs za stipendiju sam slucajno vidjela na internetu i to posljednjeg dana prijave. Kako
je ostalo jos nekoliko sati do zatvaranja prijave, odlucila sam da prikupim i posaljem do-
kumentaciju gotovo ni ne o¢ekujuci da cu bas ja postati stipendista. Mislila sam, imam
super prosjek, ali zavrsna sam godina i sigurno se dosta ljudi prijavilo, nece biti nista od
toga. Sada sam ponosna sto sam ucinila taj korak i postala dio ove velike porodice.

Semina Bulié¢

Stipendistica Semina Buli¢ studentica je Internacionalnog univerzi-
teta Burch na Fakultetu za edukaciju i humanisti¢ke nauke, Odsjek
za graficki dizajn i multimediju.

Trenutno obavlja funkciju predstavnice svoje godine i odsjeka, kao
i funkciju predstavnice svog fakulteta u Studentskom parlamentu
IBU. Trudi se da svoje interesovanje usmijeri i na druge segmente
te je ove godine bila i potpredsjednica kluba ,PixelCrew" na svome
fakultetu, a trenutno radi na projektu ,Videoumjetnost i buducnost”,
gdje snima jedan kratki film koji ce se prikazati na Univerzitetu Ca-
mbridge u Velikoj Britaniji. Istice kako uziva u fotografisanju sjena te
da je nedavno, uz pomoc¢ svoga mentora, kroz fotografije ispricala
pricu ,Migranti u Sarajevu”.

‘ ‘ Za Fondaciju Hastor saznalg sam od prijatelja koji mi je predloZio da se prijavim da budem
dio ove predivne porodice. Zao mi je sto to nisam ucinila i ranije, ali sam presretna sto sam
odmah dobila priliku biti dio jedne porodice koja vjeruje u mlade, u njihovo obrazovanje i
snove. Kada mi je direktor Fondacije Hastor uzivo pozelio dobrodoslicu u Fondaciju, osje-
tila sam veliku motivaciju i osjecaj zadovoljstva sobom i svojim radom te sam bila sigurna
da je Fondacija Hastor pravo mjesto za mene, mjesto gdje sam sretna, Rorisna i cijenjena.

Lejla Hasié¢

Stipendistica Lejla Hasic dolazi iz Bihaca, a studentica je trece godine
na Medicinskom fakultetu Univerziteta u Sarajevu.

U slobodno vrijeme voli da Seta psa, Cita knjige i druzi se s prijateljima.
Oduvijek su je privlacila putovanja te je nastojala da posjeti sto vise
drzava u kojima bi mogla saznati mnogo o raznim kulturama i obicaji-
ma te narodima koji tu zive.

‘ ‘ O Fondaciji sam saznavala putem drustvenih mreza te sam, istrazujuci cilj i naéin rada
Fondacije, uvidjela da je jedan od najbitnijih uspjeha iste sam nacin kojim Fondacija na-
stoji svaku mladu osobu, ponajprije ucenika/studenta, usmjeriti na to da maksimalno
iskoristi svoj potencijal i od sebe stvori ispunjenu osobu punu znanja, motivacije i Zelje za
napredovanjem i uspjehom.

Hanna Helaé

Hanna Helac dolazi iz Sarajeva i studentica je trece godine
na Farmaceutskom fakultetu Univerziteta u Sarajevu.

Pored fakulteta, slobodno vrijeme upotpunjuje plesom
koji je ispunjava i koji je njena ljubav jos od djetinjstva. To-
kom osnovnog i srednjoskolskog obrazovanja, trenirala
je hip-hop ples, a sada rekreativno trenira latinoamericke
plesove. Hanna uziva u ucenju novih jezika, Citanju knjiga,
putovanjima i interesantnim serijjama kada za njih nade
vremena.

‘ ‘ S radom Fondacije Hastor upoznata sam jos od srednjoskolskih dana, medutim, tek sam
na trecoj godini studija odlucila aplicirati za stipendiju. Vecina informacija koje sam imala
o Fondaciji je ili iz medija (drustvenih mreza) ili od poznanika koji su dio Fondacije. Sama
ideja Fondacije kojom podsti¢ée ambiciozne mlade ljude na napredak bila je jedan od
glavnih razloga zasto sam pozeljela postati ¢lan iste.

Haris Berilo

Haris Berilo iz Sarajeva student je trece godine Internacio-
nalnog univerziteta u Sarajevu na Fakultetu prirodnih nau-
ka i inZzenjeringa. Studira na Odsjeku za racunarske nauke i
inZenjering.

Volim racunare i sve uvezis njima, tehnologiju i internet-ku-
lturu kRoja me izuzetno fascinira. Mimo ovih glavnih inte-
resa, volim istrazivati o fizici, ,sci-fi“ knjigama, tekstovi-
ma i videoigricama. Pored studija, ¢lan sam Studentskog
parlamenta na Univerzitetu i imam svoj klub fokusiran na
promoviranje nacela Ujedinjenih nacija.

Haris je od prijatelja saznao za rad Fondacije Hastor te je odlucio da na web-stranici samistrazi sve podatke.

Kada sam istrazio jos vise, bio sam samo dodatno impresioniran i siguran da se sansa da
budem dio Fondacije ne smije propustiti!

Lejla BPapo

Stipendistica Lejla Papo iz Sarajeva studira na Fakultetu kompjuterskih
nauka pri Univerzitetu u Sarajevu.

.',j‘ . Lejla je trenutno druga godina, a u slobodno vrijeme volontira za mno-
w ge nevladine organizacije. Vrlo cesto ucestvuje i na raznim seminarima
3 I edukacijama koji se bave temama kao sto su poduzetnistvo, liderstvo |

inovacije. Voli da putuje i upoznaje mnogobrojne kulture u svijetu.

‘ ‘ O radu Fondacije Hastor saznala sam preko drustvenih mrezZa te sam odluéila da doprinesem ispu-
njenju njihovog cilja time Sto c¢u postati stipendista. Svoj doprinos Fondaciji dajem kroz volonterski
angazman Rkoji stipendistima pruza mogucnost razmjene znanja i vjestina. Zadovoljstvo mi je sto
sam dio ove porodice ¢iji su élanovi mladi ljudi koji aktivno prave promjene u svojim zajednicama.

Emrah Jamakovié

Emrah Jamakovic¢ dolazi iz Visokog i student je druge godine Politehni¢kog
fakulteta u Zenici na Odsjeku za softversko inZenjerstvo.

U slobodno vrijeme uci o web developmentu, volontira u humanitarnoj or-
ganizaciji ,Merhamet"” i svira violinu. Takoder se istice u debatama te je 2018.
godine dobio titulu debatanta godine u Zenicko-dobojskom kantonu.

Za Fondaciju Hastor prvi put sam c¢uo neposredno nakon upisa na prvu godinu fakulteta kada mi
Jje kolega, koji je bio élan Fondacije, spomenuo naéin na koji Fondacija radi i kako stipendisti imaju
priliku da pomognu drugima kroz svoje volonterske aktivnosti. Nakon toga sam prikupio potrebne
podatke s web-stranice Fondacije Hastor i odlucio da apliciram za stipendiju.

lilda Sut

llda Sut je studentica druge godine Medicinskog fakulteta Univerziteta u Zenici,
Odsjek za opcu medicinu.

U slobodno vrijeme se bavi pisanjem kratkih odlomaka, voli Citati, provoditi vri-
jeme u prirodi i druziti se s prijateljima. Smatra da je slobodno vrijeme vazno
koliko i ono u kojem smo zaokupljeni obavezama, jer tada najbolje upoznajemo
sebe, svoje zelje i ciljeve.

Za Fondaciju Hastor saznala sam od drugarice koja je vec¢ dugi niz godina stipendistica. Ono sto
me se najvise dojmilo u Fondaciji svakako je volontiranje koje me podsti¢e da budem odgovorna,
izvrsavam zadatke na vrijeme te da razvijam i druge sposobnosti. Iskreno se nadam da cu kroz svoj
volonterski rad doprinijeti i radu Fondacije.

Pripremile: Aleksandra Duki¢ i Almina Sabanovic

Almina Sabanovié

Tim Fondacije Hastor ¢ine ambiciozni, odgovorni i uspjesni mladi ljudi koji svojim volonterizmom dopri-
nose njenom radu. Upravo takve vrijednosti krase i nasu Alminu Sabanovié, studenticu druge godine Fi-
lozofskog fakulteta Univerziteta u Sarajevu na Odsjeku za bosanski, hrvatski i srpski jezik i RnjiZzevnosti
naroda BiH, koja je ovog mjeseca zasluzeno dobila titulu stipendistice mjeseca.

Po zavrSetku Gazi Husrev-begove medrese, podstaknuta
jubavlju prema jeziku i knjizevnosti, akademsko obrazovanje
nastavlja na polju o kojem je odmalena mastala i sanjarila.
Buduci poziv nastavnice birala je iskljucivo iz jubavi prema
onome sto trenutno studira, a ¢ime se kroz brojne vanna-
stavne aktivnosti i sekcije zanimala jos od osnovne skole.
Vec tada je, pisuci kratke pjesme, bila dio recitatorske sek-
cije te je kroz knjizevne veceri i slicne programe pocela po-
lako isplovljavati u Siroki svijet knjizevnosti i jezika kojim sada
puno sigurnije i smjelije plovi. Njena plovidba nastavila se i
u srednjoj Skoli kroz Clanstvo u redakciji Skolskog lista ,Ze-
mzem®, u kojem je objavljivala i vlastitu poeziju te kroz ulo-
gu zamjenice urednice Skolske radijske emisije ,Moja me-
dresa’ na Radiju BIR. Osim toga, redovno je ucestvovala na
brojnim literarnim takmicenjima koja su je, kako kaze, uvijek,
bez obzira na rezultat, podsjecala na to koliko je vazno bilo
Sta na ovome svijetu raditi s jubavlju i paznjom. U tom peri-
odu izdat je i ,Zbornik proznih i poetskih radova sarajevskih
srednjoskolaca” u izdanju Matice hrvatske u Sarajevu, gdje
su objavljene i pojedine Alminine pjesme, sto je i njihova prva
ozbiljnija publikacija.

Kraj njenog srednjoskolskog obrazovanja obiljezilo je ucesce
u projektu ,Moje mjesto u EU" u okviru kojeg je objavljen i
konkurs za najbolji literarni rad na kojem osvaja prvo mje-
sto. Almina posebno izdvaja ovaj projekat, jer joj je na samom
kraju jednog poglavlja otvorio drugo, sasvim novo i drugacije,
aliju je naucio i jednu vaznu lekciju - koliko god poneka mora
bila nepoznata, nemirna i duboka, treba isploviti iz mirne luke
i sukobiti se s njima. Nedavno je u BZK ,Preporod" napravi-
la i prve korake u svojoj struci te je odredeni period radila
svojevrsnu praksu kao lektorica jednog kataloga literarnih i
likovnih radova te korektorica jedne krace drame.

Slobodnog vremena imam vrlo malo, jer svaki slobodan trenutak nastojim maksimalno iskoristiti ula-
Zuci u sebe i vlastito unapredenje te period van fakulteta koristim za kurseve i druge slicne programe.
Dio svoga vremena posvecujem pisanju i ¢itanju - svijet knjizevnih djela zanosio me i o¢aravao jos dok
sam bila djevojéica, a nista se nije promijenilo ni danas. Knjige su oduvijek bile maoji uéitelji, to su bila
prostranstva kojima sam rado pribjegavala i koja jos uvijek rado posjecujem.

Stipendistica je Fondacije Hastor
vec punih deset godina:

S obzirom na cinjenicu da sam stipendistica Fondacije Hastor
postala vrlo rano, mogu slobodno kazati da sam uz nju odrasta-
la i odrastam jos uvijek. Cesta metafora za Fondaciju je da je to
porodica koja okuplja, ujedinjuje, podrzava i unapreduje mlade
liude - iz licnog iskustva mogu kazati da to uistinu jeste tako.
Bila je tu skoro kroz ¢itavo moje odrastanje i obrazovanje i prati-
la me poput sjene, ne dozvoljavajuci da zbog bilo ¢ega odusta-
nem od svojih snova.

Kao stipendistica Fondacije Hastor naucila sam Sta to uopste
znaci volontirati, Sta znaci biti od Roristi svojoj zajednici i drustvu,
Sta znaci pomagati i svakodnevno biti na usluzi onima koji tre-
baju nasu pomoc. Jos sam kao dijete od svojih mentora usvajala
koliko je bitno da razumijemo vaznost volontiranja za nas same,
ali i za nasu okolinu te sam kasnije i sama kao mentor te ideale i
znanja prenosila na drugu djecu.

Upravo zbog ovakvih primjera i kontinuiranog prenosenja pozitivnih vrijednosti koje stariji stipendisti prenose
na mlade, osnovce i srednjoskolce, Fondacija Hastor i jeste unikatna i posebna:

Uloga Fondacije u mom napretku i razvoju je nemjerljiva, u njoj i postulatima na kojima je izgradena oduvijek
sam nalazila inspiraciju za vlastito djelovanje i unapredenje - ona uistinu i jeste najbolja inspiracija onima koji
teZe ka znanju, uspjehu i napretku. Privilegija je biti dio ove zajednice, privilegija je o Zivotno vaznim vrijedno-
stima uciti od najboljih i meni je iznimna ¢ast sto mogu kazati da vec deset godina kao dio velikog Hastor tima
ucim, radim i, volontirajuci, doprinosim vlastitom, ali i razvoju drustva u kojem zivim. lako odnedavno Fondaciji
doprinosim kao ¢lan redakcije, jos uvijek cuvam i odrzavam vezu s grupom s kojom sam volontirala na terenu
i rado ¢u im se, ako za to bude prilike, pridruZiti u realizaciji njihovih ideja i akcija. Na vlastitom primjeru uo-
¢avam kako volontiranje s viemenom postane sastavni dio nasih Zivota, sto je za mlade ljude iznimno vazno
i dragocjeno.

Alminu poznajemo kao vrijednu mladu osobu na koju se mozemo uvijek osloniti o ¢emu svjedoci i njena
posvecenost u redakciji Fondacije Hastor, stoga ham ne preostaje nista drugo vec da joj se iskreno i od srca
zahvalimo na tome. Za Fondaciju, Almina je dodala:

Vodite se onim da ,svako treba da se drzi svoje staze i da ne skrece na tudu...” (Mesa Selimovic), nadite svoju
stazu i hodite njome hrabro i samouvjereno, samo cete na njoj znati Citati putokaze i birati prave smjerove. Sli-
Jedite svoje snove i dozvolite im da budu veliki, ne zaboravite da ste samo vi ti Roji crtaju svoje i njihove granice.
Kad prepoznate more u kojem bi moglo biti njihovo ostvarenje, nemaojte se bojati talasa i oluja nego im krenite
u susret - samo se tako postaje dobar mornar.

Pripremila: Nejla Komar



RAM - RUBRIKA AKTIVNIH MLADIH

RAM je, prema definiciji, radna memorija ra¢unara. U Bosni i Hercegovini, ,radna memorija“
su upravo proaktivni i marljivi mladi ljudi koji su svojim djelovanjem primjer drustva koje
nasa drzava treba. Kroz ovu rubriku predstavit éemo aktivne i mlade stipendiste Fondacije
Hastor koji, pored volontiranja, rade fenomenalne stvari i tako predstavljaju Fondaciju u
najboljem svjetlu!

Biba Cosi¢ studentica je prve godine Filozofskog fakul-
teta u Tuzli na Odsjeku za predskolski odgoj i obrazova-
nje. Devet je godina stipendistica Fondacije Hastor. Ono
sto Bibu cesto pitaju je kako ona kao studentica moze
pomagati drugima. Takva pitanja rezultat su pogresnih
pretpostavki koje kazu da je pomaganje moguce samo kroz fi-
nansijska sredstva. Biba je od onih koji na jedan drugaciji nacin
gledaju na pomaganje, ali svakako ne negira ni Cinjenicu da je
finansijska pomoc¢ mnogima najpotrebnija.

Pomaganje podrazumijeva i mnostvo sitnica kakva je re-
cimo sagnuti se i podici papiric¢ s puta; podrazumijeva i to
da pomognes kada sretnes stariju osobu na ulici, da je po-
zdravis, uputis topao osmijeh, jer je ponekad samo osmijeh
dovoljan da nekome popravimo dan.

Kada je rijeC o volontiranju, Biba kaze da je u svakom trenu-
tku spremna odvaziti se za isto. Voli pomagati te joj na tom putu
nista ne moze biti prepreka. Najvise je aktivna u svojoj lokalnoj
zajednici, jer zeli uloziti maksimum na putu ka njenom poboljsa-
nju. Volontiranje vidi kao svojevrsnu izolaciju od svakodnevnice
i grubog svijeta u kojem zivimo. Ona tako gradi vlastiti i sasvim
novi svijet s drugacijim standardima i boljim nac¢inom zivota.

Jedan od projekata u koji je nasa stipendistica ukljucena ima zanimljiv motiv i od velike je koristi. Naime,
rijeC je o projgktu ,Sakupljajmo zajedno PET" koji je vazan u humanitarnom, ali i ekoloskom smislu i koji
provodi JU OS ,Lukavac Grad".

Prikupliamo plastiéne cepove od boca vode, sokova, jogurta,
sampona itd. koji ¢e se reciklirati. Novac od otkupa ide za kupovinu
kolica djeci s potesko¢ama u razvoju. Buduci da ova akcija nhema
ogranicen rok trajanja, uvijek se mozete ukljuciti i sudjelovati, éineci
pritom dobro djelo. Na ovaj nacin, ne samo da ¢uvamo okolis nego i
pomazemo ljudima kojima je to od Zivotne vaznosti.

Svaki put nakon skupljanja ¢epove odlazu na jedno sigurno mjesto i nakon
odredenog vremena jedan od inicijatora ove akcije sve skupljene cepove
dostavlja ha njihovo mjesto. Biba je izrazila zelju da pozove sve ljude i akti-
vne volontere da se pridruze ovoj akciji, jer nase malo nekome puno znaci.




RAM - RUBRIKA AKTIVNIH MLADIH

Najvise voli pruzati pomoc djeci da bi sto vise njih ima-
lo mirno djetinjstvo i normalne uvjete za zivot. Smatra
da je kroz volontiranje pocela graditi sebe kao licnost
te da je ono utjecalo na rast njenog samopouzdanja.
Pored navedenog, mnogo joj znaci i upoznavanje no-
vih judi s kojima je dobila jos vecu zelju da bude upo-
rna i uspjesna.

Svake godine za bajram njeni sugradani i udi iz dija-
spore skupljaju sredstva za kupovinu bajramskih pa-
ketica. Ta tradicija traje ve¢ godinama i Biba je i vise
nego ponosna na tu aktivnost. Nikad ne zaboravljaju
ni Dom za djecu bez roditeljskog staranja u Tuzli te se
trude da na lica te djece donesu radost i osmijeh.

Biba Cosic je jedna od onih osoba koji volontiraju za-
rad nekih vecih vrijednosti. Takvi ljudi su nada aktivi-
zma u Bosni i Hercegovini.

O ulozi Fondacije Hastor u
njenom zivotu Biba kRaze:

Ako se ikada izgubite u mraku,
Fondacija Hastor ce biti svjetlo koje
ée vas voditi, Zelim zahvaliti Fonda-
ciji na nesebicnoj ljubavi i podrsci
koju mi pruza. Da nije bilo Fonda-
cije, nikad se ne bih odlucila na
aktivnost u drustvu i nikada ne bih
dosegla takvu vjeru u sebe da neko-
me mogu pomoci. Ne bih imala sa-
mopouzdanje koje trenutno imam,
ne bih mogla iznijeti svoja misljenja,
Jjednostavno ne bih postigla uspje-
he koji su sada iza mene. Nikada ne
odustajte, budite uporni, borite se,
koliko god vam bilo tesko, sjetite se
samo da se svjetlo uvijek nalazi na
kraju tunela.

Pripremila: Nedzma Lati¢

ZANIMLIJIVOSTI

UNESCO-va Svjetska bastina

Historija je uciteljica zivota. Svjedok tome je prirodno i kulturno blago koje nam osta-
je u naslijede kao posljedica postojanja i viseviekovnog razvoja nase drzave. Da bi se ocuvalo
takvo blago, potrebni su mnogi napori, i to ne samo zemalja bogatih tim riznicama nego i Citavog
svijeta. Upravo iz tog razloga UNESCO je formirao Svjetsku bastinu - popis koji sadrzi nazive priro-
dnog i kulturnog nasljeda. Ova se lista iz godine u godinu Siri i dopunjuje, jer se otkrivaju nova priro-
dna i kulturna bogatstva koja ispunjavaju kriterije liste Svjetske bastine. Ti kriteriji usvojeni su na
medunarodnom nivou i dovoljno je da se samo jedan od njih ispuni kako bi lokalitet ili bilo koje
kulturno ili prirodno dobro bilo uvrsteno na listu. Ovi su kriteriji opisani u Operativhim smjernicama za
provedbu Konvencije o svjetskoj bastini koje su vodeci instrument za upravljanje svjetskom bastinom.
Reviziju kriterija redovno obavlja Odbor kako bi odrzavao evoluciju samog koncepta svjetske bastine.
Drzava prvo mora sastaviti popis znacajnih kulturnih i prirodnih mjesta. Tek kad sastavi kandidatski popis,
drzava moze izabrati mjesto ili objekt s ovog popisa da bi ih mogla nominirati za svjetsku bastinu. Danas
postoji deset kriterija za upis koji su ili kulturni ili prirodni.

KULTURNI KRITERIJI: PRIRODNI KRITERIJI:

B da je neusporediv prirodni fenomen ili podru-
¢je izvanredne prirodne ljepote i estetske vri-

B daje remek-djelo judskog kreativhog genija,

B da predstavlja vaznu promjenu ljudskih wvri-

jednosti kroz odredeno vremensko razdoblje
u jednom kulturnom podrucju svijeta na po-
druc¢ju razvoja arhitekture ili tehnologije, mo-
numentalnih umjetnosti, urbanizma ili dizajna
krajolika,

jednosti (tzv. kulturni krajolik),

da je izvanredan primjer vaznih etapa povijesti
zemlje, ukljucujuci i zabiljeske zivota, znacajan
neprekinut geoloski proces u oblikovanju ze-
mlje ili znacajna geomorfoloska ili fiziografska

&

&

B da je posjed jedinstvenog ili barem izvanre- odlika,
dnog svjedocCanstva kulturne tradicije jedne da je izvanredan primjer koji predstavlja zna-
postojece ili nestale civilizacije, Cajan neprekinut ekoloski i bioloski proces u
B  da je izvanredan primjer gradnje, arhitekto- evoluciji i razvoju kopnenih, slatkovodnih, oba-
nskog ili tehnoloskog kompleksa ili krajolik koji Inih i morskih ekosistema te biljnih i Zivo-
predstavlja vazne etape (ili vaznu etapu) lju- tinjskih skupina,
dske povijesti, da je znacajno prirodno staniste za oCuvanje
B da je izvanredan primjer tradicionalnog lju- prirodne raznolikosti na lokalitetu, ukljucujuci
dskog naselja, upotrebe tlailimora, kojije repre- ugrozene vrste izvanredne vrijednosti za zna-
zentativan za cijelu kulturu (ili kulture) ili judsku nost ili ocuvanje zivota.
interakciju s okolinom, narocito ako je postao .
osjetljiv zbog utjecaja nepovratnin promjena, . ‘_N,&"“"’*‘%
B da je izravno ili o¢ito povezan s pojavama ili F [ S I:I P 3
zivom tradicijom, s idejama ili vjerovanjima, s P 5 §

umjetnickim i knjizevhim radovima izvanre-
dnog jedinstvenog znacaja. (Komitet smatra da
ovaj kriterij treba uzimati u obzir samo uz neki
drugi kriterij.)

United Nations . World
Educational, Scientific and - Heritage
Cultural Organization . Convention

Pripremila: Fatima Gazi¢



BUDIMO KONKURENTNI(J)!

Linkedln kao alat za konkurentnost na trzistu rada!
(1. dio)

U 21.vijeku nije dovoljnoimatiodli¢an uspjeh uobrazovnom procesu da bi se osoba ucinilaatraktivnom
na medunarodnom nivou, nivou studija ili zaposlenja. Nerijetko se moze vidjeti i cuti da su mladi ljudi
koji su skoro diplomirali ili magistrirali nezaposleni, a da su pritom slali svoje biografije (Curriculum Vi-
tae) na nekoliko objavljenih konkursa. Sve manje mladih zna da pravilno koristi online resurse kojima
raspolazu (npr. pravilno koristenje e-maila). Ova rubrika ima za cilj edukacije, seminare, programe ra-
zmjena, alii pokazati na koji to naéin studenti na medunarodnom nivou rade navlastitom unapredenju.

lako je osnovan 2002. godine, tek 4 godine kasnije LinkedIn postaje najpopularnija stranica za profesio-
nalni networking te sada, u 2021. godini broji cak 740 miliona korisnika razlicitih pozadina, interesnih sfera,
ali i profesionalnih iskustava. Ova profesionalna platforma predstavlja odlicnu priliku za mlade ljude koji
nemaju iskustva na trzistu rada da upoznaju profesionalce, istraze nova zanimanja, ali i da pronadu pri-
liku za staziranje, praksu ili prvo zaposlenje. U ovomjesecnom izdanja Newslettera informirat cemo vas
o benefitima LinkedIn platforme, a u narednom broju c¢emo vam pokazati kako napraviti i/ili unaprijediti
LinkedIn profil tako da budete konkurentni korisnici ove izuzetno korisne platforme.

Na LinkedIn-u mozete izgraditi vilastiti brend!

LinkedIn je odlicna platforma na kojoj mozete podijeliti svoje nastavne i vannastavne uspjehe i postignuca te na
taj nacin predstaviti sebe kao perspektivne mlade ljude. Ukoliko ste ostvarili zapazene rezultate na kraju skolske/
akademske godine, podijelite to na LinkedIn! Postavite fotografije vasih priznanja uz prigodan opis kojim cete pri-
vuci paznju na vas marljivi rad. Naravno, svakako je odlicno promovisati i vase ucesce na razlicitim konferencijama,
seminarima, ali i drugim aktivnostima relevantnim za vase polje djelovanja. Ceste objave koje pokazuju vasu zelju
za ucenjem i napretkom ucinit ce vas pozeljnim zaposlenikom kod vasih potencijalnih saradnika i profesionalaca
kojima je u interesu da u svojim poslovnim krugovima imaju aktivne mlade [jude koji se zele usavrSavati.

Odli¢na prilika da izgradite vasu profesionalnu mrezu!

Nikada nije prerano za gradenje profesionalne mreze kontakata koja vam u buducnosti moze koristiti. Za pocetak se
mozete povezati s drugim studentima iz vase oblasti studiranja ili drugim mladim ludima s kojima ste u istim pro-
fesionalnim krugovima, ukljucujuci i one koje upoznate na konferencijama, seminarima ili takmicenjima. Ukoliko ste
dio neke organizacije, moze biti jako korisno da se povezete s drugim ¢lanovima i clanicama te organizacije i tako
jedni druge podrzite pri razvoju licnih kapaciteta. Uvijek je korisno da se povezete s potencijalnim poslodavcima u
kompanijama za koje ste zainteresirani, a svakako da je LinkedIn odlicnho mjesto za povezivanje i s vasim profeso-
rima koji su korisnici ove platforme kako biste i nakon zavrsetka studija ostali povezani i bili u mogucnosti od njih
traziti preporuku koju ce svaki profesor rado dati aktivnim i perspektivnim studentima. U sugestijama, nakon sto se
povezete s buducim ili ostvarenim profesionalcima, mozete pronaci brojne druge korisnike LinkedIna koji dijele vase
sfere interesa, 1j. Clanove i Clanice kao i zaposlenike i zaposlenice kompanija koje pratite i Ciji vas rad zanima ili Cijim
dijelom biste zeljeli postati u buducnosti.




BUDIMO KONKURENTNI(JI)!

Online biografija koja potvrduje sve ono sto ste zeljeli redi ili

ste rekli na razgovoru za staziranje/praksu/posao!

HR-profesionalci vrlo cesto provjeravaju kandidate na ovoj profesionalnoj platformi kako bi vidje-
li da li su oni onoliko reprezentativni koliko se predstavljaju. Naime, ovo je narocito vazan segment za studen-
te i studentice drustvenih nauka (ali i sve druge!) kojima je LinkedIn idealno mjesto da promoviraju svoj drus-
tveni angazman cesto povezan upravo s networkingom. Na vasim LinkedIn profilima trebali biste istaknuti sve
vazne komponente vasih biografiia s obzirom na to da ova mreza to ohrabruje. Kroz brojne rubrike poput edu-
kacije, radnog iskustva, volonterskog iskustva, certifikata, jezika koje govorite, vjestina, postignuca, sprovedenih
projekata, napisanih akademskih clanaka itd., mozete napraviti virtuelnu verziju vase biografije koja ce omoguciti
potencijalnim poslodavcima pazljiviji uvid u vase kompetencije.

Na ovoj platformi mozete detaljno istraziti

kompanije/organizacije koje vas zanimaju!

Jedna od odlichih pogodnosti koja je na Linkedinu dostupna studentima jeste mogucnost istrazivanja ko-
mpanija koje ih zanimaju. Kroz pracenje stranica i sadrzaja objava, mozete pronaci vise informacija o lokaciji kompa-
nije, nacinu i ucestalosti procesa zaposljavanja, ali i organizacionoj kulturi (kako kroz objave poslodavaca tako i kroz
objave uposlenika) koja vam moze pokazati kako biste se uklopili u tim i da li je ta kompanija zapravo ona u kojoj
biste vi mogli napredovati i razvijati se u profesionalnom smislu.

Nadamo se da vas je ova rubrika inspirisala da kreirate i/ili unaprijedite LinkedIn profil, a na-
rednog mjeseca mozete ocekivativise korisnih savjeta kako biste to uradili maksimalno efektno
i efikasno!

Pripremila: Una Karabeg



POETSKI KUTAK

Dtosnces

Svi smo mi mornari

na otvorenom moru sto plove
Morske kaplje Cuvari

Vesla nam i daske jalove

Valovi im prkose, lome brodove
Drze se za olupinu, jos plove
Duboko udisuci, zrak love

A za dobre plivace slove

Obala Spasa daleko,

Plutaju judske mrlje po moru
Da se bar na njih osvrne neko
Da ih zategne u jednom ¢voru

Oluja puse sa svih strana
Kaje se svaka ljudska mana
Bjezi na dno da ne vidi dana
Ostala je samo nada sjajna

Skupina kapetana, u drugoj ladi

Plovi u ljubavi bez mrlja bez cadi
Uze njihovo sto ih drzi pri Spasu

Ne poznaje, boju, lice ili rasu

Cvrsto da Guva kapetana dok plovi
Dok lada zivota na obale ne isplovi

